
ЕРЕЖЕ

1. Жалпы ережелер
1. Қазақстан Республикасы Ішкі істер министрлігінің Тыл департаменті (бұдан әрі - Департамент) Қазақстан Республикасының заңнамасына сәйкес әскери және арнайы қамтамасыз етуді, күрделі құрылысты, шаруашылық жабдықтауды, полиция органдарының ғимараттарына жөндеу-пайдалану қызметін көрсетуді, бекітілген контингентті медициналық қамтамасыз етуді ұйымдастыруды жүзеге асыратын Қазақстан Республикасы Ішкі істер министрлігінің (бұдан әрі - ІІМ) құрылымдық бөлінісі болып табылады.   

2. Департамент өз қызметінде Қазақстан Республикасының Конституциясын, заңдарын, Қазақстан Республикасының Президенті мен Үкіметінің актілерін, өзге де нормативтік құқықтық актілерді, сондай-ақ осы Ережені басшылыққа алады.   
3. Департаменттің құрылымы мен штаттық санын Қазақстан Республикасының заңнамасында белгіленген тәртіпте Қазақстан Республикасының Ішкі істер министрі (бұдан әрі - Министр) бекітеді.  
4. Тыл департаменті:

1) Басшылықтан;

2) Әскери және арнайы қамтамасыз ету басқармасынан;

3) Әскери инженерлік-техникалық қамтамасыз ету басқармасынан;

4) Мемлекеттік сатып алу және мониторинг басқармасынан;

5) Медициналық басқармадан;

6) Күрделі құрылыс тобынан;

7) Ғимараттар мен  имараттарды пайдалану тобынан;

8) Кеңседен тұрады.

      2. Департаменттің негізгі міндеттері, функциялары, құқықтары мен міндеттемелері 
5. Міндеті: ІІМ-нің орталық аппаратын және аумақтық полиция бөліністерін қару-жарақпен, оқ-дәрілермен, автокөлікпен, арнайы құралдармен және бронды қорғау жеке құралдарымен, химиялық қорғау құралдарымен, инженерлік мүлікпен, нысанды киім-кешекпен, керек-жарақпен, жиһазбен, кеңсе тауарларымен, мүкәммалмен, құрал-жабдықпен, спорттық және шаруашылық мүлікпен (бұдан әрі – әскери және арнайы мүлік) қамтамасыз етуді ұйымдастыру.

Функциялары:

1) тиесілік нормаларына сәйкес полиция бөліністерін әскери және арнайы мүлікпен қамтамасыз ету бойынша қызметтің негізгі бағыттарын дайындайды;
2) полиция бөліністерінің әскери және арнайы мүлікпен қамтамасыз ету бойынша өтінімдерін жинауды, талдауды және қорытындылауды жүзеге асырады;

3) бөліністерді әскери және арнайы мүлікпен қамтамасыз етудің есебін жүргізеді;

4) полиция бөліністерін әскери және арнайы мүлікпен қамтамасыз ету бойынша нормативтік құжаттарды (жабдықтау нормалары) әзірлейді;

5) полиция бөліністері үшін тиісті бөліністердің жедел-қызметтік жұмысының ерекшелігін ескере отырып, көлік құралдарының штаттарын, сондай-ақ полиция бөліністерінің қатардағы және басшы құрамының адамдарына арналған нысанды киім-кешек үлгілерін әзірлеуге қатысады;

6) аумақтық полиция бөліністерінің нысанды киім-кешек, арттехқару-жарақ мүлкі және автокөлік құралдарын есепке алу деректеріне бақылауды қамтамасыз етеді;

7) полиция бөліністерінде артиллериялық-техникалық қару-жарақтың, заттай мүліктің, мүкәммалдың және басқа да материалдық бағалы заттардың есебін жүргізу дұрыстығына және нақты бар-жоғына, сақтау және беру тәртібін сақтауға жоспарлы және жоспардан тыс тексеру жүргізеді;                                                                                
8) ІІМ жоспарларына сәйкес ІІМ бөліністерінде және мекемелерінде жедел-қызметтік, қызметтік-әскери, шаруашылық қызметін  инспекторлық тексеруге, ревизия жүргізуге, бақылау, кешенді және мақсатты тексеруге қатысады;

9) әскери және арнайы мүлікті таратуды әзірлейді және ІІМ басшылығының бекітуіне енгізеді;
10) әскери және арнайы мүлікті мемлекеттік сатып алуды жүргізуге техникалық ерекшеліктер дайындайды;

11) қызметтік автокөлікте жүргізуші-қызметкерлердің кінәсінен болған   жол-көлік оқиғалары туралы мәліметтерге талдау жасайды, жол жүрісі қауіпсіздігін және штаттық көлік құралдарының дұрыс пайдаланылуын қамтамасыз ету жөніндегі іс-шараларды әзірлейді; 
12) ішкі істер органдары жүйесінде, ІІМ-нің бөліністерінде және ведомстволық бағынысты мекемелерінде мемлекеттік рәміздерді қолдануға, пайдалануға және олардың белгіленген мемлекеттік стандарттарға сәйкес келуін бақылауды ұйымдастырады.
6. Міндеті: әскери инженерлік-техникалық қамтамасыз етуді, әскери мүлікті сатып алуды ұйымдастыру,  ІІМ орталық аппаратының әскери мүлкімен жұмыс істеу.

Функциялары:

1) ІІМ орталық аппаратының дағдарыстық ахуалдар жағдайларында және жедел жағдай шиеленіскен кезде қоғамдық қауіпсіздікті және құқықтық тәртіпті қамтамасыз ету бойынша қызметті жүзеге асыратын жеке қызметкерлерінің, нарядтарының, топтарының және бөліністерінің (ІІМ құрама жасағы) іс-қимылдарын, әскери инженерлік-техникалық қамтамасыз етуді, оның ішінде:

-  инженерлік тосқауылдарды орналастыру; 

- күштер мен құралдардың, блок-постардың тұрақты болатын орындарын, сондай-ақ уақытша қызмет өткеру орындарын жабдықтау және ұстау; 

- ІІМ орталық аппаратының Құрама жасағын  арттехқару-жарақ мүлкімен қамтамасыз ету, табельдік қаруды және арнайы құралдарды белгіленген тәртіпте есепке алуды, беруді және сақтауды жүзеге асыру;

-   тылдық және инженерлік-техникалық қамтамасыз етуді жоспарлау; 

- ІІМ Құрама жасағын жанар-жағармай материалдарымен және автокөлік құралдарымен қамтамасыз етуге, жұмылдырылған жүргізуші-қызметкерлердің жұмысын ұйымдастыруға қатысу бойынша «Қазақстан Республикасы Ішкі істер министрлігінің Автокөліктік қызмет көрсету мекемесі» ММ қызметін бақылау және үйлестіру жөніндегі іс-шараларды жүзеге асырады. 

2) ІІМ орталық аппаратының қызметкерлерін арттехқару-жарақ мүлкімен, нысанды және арнайы киім-кешекпен, оның ішінде оқу-жаттығу, сынақ, аттестаттау, конкурстық және спорттық атыстар өткізу кезінде қарумен және оқ-дәрілермен қамтамасыз етуді жүзеге асырады;

3)  ІІМ орталық аппаратының ғимараттары мен үй-жайларында бақылау-өткізу режимін, сондай-ақ ІІМ орталық аппаратының барлық объектілерінде күзет іс-шараларын сақтау жөніндегі қызметті бақылауды және үйлестіруді жүзеге асырады; 

4) ІІМ орталық аппаратының ғимараттары мен үй-жайларының техникалық нығайтылуын қамтамасыз ету, сондай-ақ террорға қарсы төлқұжаттарды әзірлеу мен жүргізу жөніндегі іс-шараларды жүзеге асырады; 

5) ІІМ орталық аппаратының ғимараттары мен үй-жайларында инженерлік  желілер және  коммуникациялар жұмысын қамтамасыз ету жөніндегі қызметті ұйымдастырады; 

6) ІІМ объектілерінде бірыңғай өртке қарсы саясатты қалыптастыруды жүзеге асырады, ІІМ орталық аппаратының объектілерінде өртке қарсы жүйенің жұмысына бақылауды жүзеге асырады; 
7) олар туралы мәліметтер мемлекеттік құпияларды құрайтын немесе таратылуы шектеулі қызметтік ақпаратты қамтитын құқықтық тәртіптің мұқтаждықтарын қамтамасыз ету үшін тауарларды, жұмыстарды және қызметтерді сатып алатын жағдайларда бір көзден сатып алудың ерекше тәртібі мен тәсілін қолдана отырып, мемлекеттік сатып алу процесін жүзеге асырады.

7. Міндеті: мемлекеттік сатып алу рәсімін ұйымдастыру.

Функциялары: 

1) тиісті бюджеттің негізінде мемлекеттік сатып алуды жүзеге асыру қағидаларында айқындалған тәртіпте және нысанда мемлекеттік сатып алудың жылдық жоспарын әзірлейді және бекітеді. 

2) мемлекеттік сатып алу туралы заңнамаға сәйкес міндетті түрде жариялауға жататын мемлекеттік сатып алу туралы мәліметтерді мемлекеттік сатып алу веб-порталында орналастырады;

3)  «Мемлекеттік сатып алу туралы»  Қазақстан Республикасының Заңына сәйкес мемлекеттік сатып алу рәсімін жүзеге асырады;

4) ІІМ орталық аппаратында мемлекеттік сатып алу рәсімін үйлестіруді және мониторинг жүргізуді жүзеге асырады;

5) мемлекеттік сатып алу мәселелері бойынша ІІО бөліністеріне практикалық және әдістемелік көмек көрсетеді;

6) бекітілген заңнамалық мерзімдер шегінде сотқа дейінгі-наразылық жұмыстарын жүргізеді.

8. Міндеті: бекітілген контингентті медициналық қамтамасыз етуді ұйымдастыру.

Функциялары:

1) медициналық бөлімдердің (топтардың), Астана, Алматы қалаларының, облыстардың ІІД емханасы бар госпитальдері мен емханалары, медициналық-санитарлық бөлімдердің, оқу орындарының медициналық пункттерінің, ІІО арнайы мекемелері медициналық кабинеттерінің медициналық көмек көрсетуі бойынша қызметті бақылауды және үйлестіруді қамтамасыз етеді;

2) белгіленген заңнамалық тәртіпте бекітілген контингенттер, сондай-ақ ІІО арнайы мекемелерінің контингенті арасында санитарлық-гигиеналық және эпидемиологияға қарсы жұмысты ұйымдастырады. Санитарлық ережелер мен нормалардың бұзылуы туралы актілер, хаттамалар шығарады;
3) ведомстволық денсаулық сақтау жұмыстарын жетілдіру мәселелеріне қатысты нормативтік құқықтық актілерді, нұсқауларды, нұсқаулық-әдістемелік ұсынымдарды және басқа да құжаттарды әзірлейді;
4) құқық қорғау органдары қызметкерлерінің, ІІО арнайы мекемелерінде ұсталатын адамдардың денсаулық жай-күйі көрсеткіштерін мониторингілеуді және талдауды жүзеге асырады;

5) медициналық қамтамасыз ету мәселелері бойынша азаматтардың шағымдары мен өтініштерін қарайды.

9. Міндеті: полиция бөліністерінің әкімшілік және өндірістік ғимараттары мен құрылыстарын салуды, күрделі және ағымдағы жөндеуді ұйымдастырады: 

Функциялары:

1) құрылысты инвестициялауға, қайта құруға, полиция органдары объектілерін күрделі және ағымдағы жөндеуді  ІІМ бюджеттік өтініміне қосу үшін құжаттама жинауды жүзеге асырады;

2) құзыретті мемлекеттік орталық атқарушы органдармен жоба алдындағы (жобалау-сметалық) құжаттаманы әзірлеуге ақшалай қаражат бөлу мәселесін пысықтайды, жобалауға арналған тапсырманы қарайды және бекітеді, жобалау-сметалық құжаттаманы әзірлеу сапасына бақылауды жүзеге асырады;

3) полиция органдарының әкімшілік және өндірістік ғимараттары мен құрылыстарын салуды, қайта құруды, күрделі және ағымдағы жөндеу жүргізуді ұйымдастырады; 
4) аумақтық полиция бөліністері және ІІМ орталық аппараты құрылыстары объектілерінде құрылыс-монтаждау жұмыстары көлемінің және сапасының орындалуына техникалық қадағалауды жүзеге асыру үшін мамандарды тартуды ұйымдастырады; 

5) құрылыс объектілерінде стандарттардың және құрылыс нормаларының сақталуына бақылауды қамтамасыз етеді және құрылысы аяқталған объектілерді пайдалануға қабылдау жөніндегі жұмыс комиссияларына қатысады. 

10. Міндеті: ІІМ орталық аппаратының ғимараттары мен құрылыстарын пайдалану.  ІІМ орталық аппаратының қызметін шаруашылық қамтамасыз ету.

Функциялары:

1) әкімшілік және өндірістік ғимараттар мен құрылыстарға, сондай-ақ  ІІМ орталық аппаратының балансындағы объектілерге күрделі және ағымдағы жөндеу жүргізуді ұйымдастырады;

2) ІІМ орталық аппаратының әкімшілік ғимараттарын, құрылыстарын және тұрғын үй объектілерін паспорттандыруды және есепке алуды жүргізеді, олардың пайдаланылуын ұйымдастырады, ІІД және ІІМ оқу орындарының балансындағы ғимараттар мен құрылыстардың есебін жүргізеді; 
3) ІІМ жылжымайтын объектілерімен және мемлекеттік мүлкімен (есепке алу, беру, жою), оның ішінде ІІМ квазимемлекеттік секторының құрамына кіретін әртүрлі ұйымдастырушылық-құқықтық нысандағы кәсіпорындармен жұмысты жүзеге асырады; 

4) әкімшілік ғимараттарды техникалық пайдалануды, оларда ІІМ орталық аппаратының жеке құрамын орналастыруды, ІІМ қызметтік үй-жайларын жиһазбен, мүкәммалмен жабдықтауды, сондай-ақ ІІМ орталық аппаратының балансындағы құрал-жабдық пен мүкәммалды пайдалануды және жөндеуді қамтамасыз етеді;     

5) ІІМ орталық аппаратын шаруашылық қамтамасыз ету бойынша үш жылдық бюджет жобасын қалыптастырады, бекітілген бюджеттік бағдарламалар лимиттері бойынша есептер жүргізеді;

6) ІІМ орталық аппаратының қызметін шаруашылық қамтамасыз ету үшін сатып алынатын тауарлардың, жұмыстардың және қызметтердің техникалық, сапалы және пайдалану сипатын нақты көрсете отырып, техникалық ерекшеліктер дайындайды.

11. Міндеті: ІІМ орталық аппаратын техникалық персоналмен жасақтау.

Функциялары:

1) бос лауазымдарға кандидатура қарау үшін материалдар дайындау,  техникалық персоналды жұмысқа қабылдауды ресімдеу, орнын ауыстыру және жұмыстан шығару рәсімін жүргізеді; 

2) техникалық персоналды бос лауазымдарға орналастыруға кандидаттарды іріктеу мәніне қалалық жұмыспен қамту қызметтерімен өзара іс-қимыл жасасады; 
3) техникалық персоналды әскери есепке қоюға және есептен шығаруға бақылау жүргізеді;

4) техникалық персоналды көтермелеу және жазалау туралы ІІМ бұйрықтарын дайындауды жүзеге асырады.

12. Міндеті: құрылыс жүргізу, пайдалану, ғимараттарды, құрылыстарды, жабдықтарды және автомобиль техникасын, күрделі және ағымдағы жөндеу, бекітілген контингентті медициналық қамтамасыз ету, материалдық-техникалық ресурстарды сатып алу және жеткізу   кезінде ІІД тылдық қамтамасыз ету бөліністерінің қызметіне әдістемелік басшылық ету, бақылау және үйлестіру.
Функциялары: 

1) Департамент қызметінің мәселелері бойынша ІІМ ведомстволық нормативтік құқықтық актілерінің жобаларын әзірлейді. Өз құзыретінің мәселелері бойынша қолданыстағы нормативтік құқықтық актілерді қолдану практикасын жалпылайды, оларды жетілдіру, ретке келтіру, оңтайландыру бойынша ұсыныстар енгізеді;

2) Департаменттің жұмыс жоспарын әзірлейді және іске асырады;

3) Департаментте жауынгерлік және қызметтік даярлық жөніндегі іс-шараларды жоспарлайды және өткізеді;

4) ІІМ тылдық бөліністерінің басшы құрамының кеңес-семинарларын, оқу-әдістемелік жиындарын ұйымдастырады және өткізеді;

5) Департамент құзыретіне жататын мәселелер бойынша келіп түскен ұсыныстарды, азаматтардың өтініштері мен шағымдарын, бұқаралық ақпарат құралдарының, оның ішінде ІІМ ресми сайтында орналасқан жарияланымдар мен хабарламаларды қарайды, сондай-ақ олар бойынша ұсыныстар енгізеді және тиісті шешімдер қабылдайды. 

13. Құқықтары және міндеттері:

1) ІІО тылдық бөліністерінің қызметін жетілдіру бойынша ұсыныстарды, нормативтік құқықтық актілердің, Департамент құзыретіне жататын мәселелер бойынша материалдардың жобасын әзірлейді және ІІМ басшылығына енгізеді;

2) ІІО құрылымдық бөліністерінен тылдық қамтамасыз ету саласында қызметті ұйымдастыруға қажетті мәліметтерді сұратады;

3) бақылау-өкімдік функцияларды жүзеге асырады;

4) Департамент құзыретіне кіретін мәселелер бойынша мемлекеттік органдармен, оның ішінде шет мемлекеттердің мемлекеттік емес және халықаралық ұйымдарымен өзара іс-қимыл жасасады;

5) қызметті жүзеге асыру кезінде Қазақстан Респубикасының Конституциясын, заңдардың және өзге де нормативтік құқықтық актілердің талаптарын  сақтайды;

6) адам мен азамматтың құқықтары мен бостандықтарын бұзумен ұштасқан іс-қимылдарға жол бермейді;

7) мемлекеттік, еңбек және қызметтік тәртіпті сақтайды, өзінің лауазымдық міндеттерін адал және сапалы атқарады;

8) сыбайлас жемқорлық құқық бұзушылықтар жасауға жол бермейді, сыбайлас жемқорлық көрінісіне қарсылық білдіреді.

4. Департамент қызметін ұйымдастыру 

14. Департамент Қазақстан Республикасының заңнамалық актілеріне, Қазақстан Республикасы Президентінің актілеріне, өзге де нормативтік-құқықтық актілеріне сәйкес оның негізгі міндеттері мен функцияларын іске асыру үшін қажетті өкілеттікктерге ие.  

15. Департаментті Қазақстан Республикасының заңнамасында белгіленген тәртіпте Ішкі істер министрі лауазымға тағайындайтын және лауазымнан босататын бастық басқарады. 

16. Департамент бастығының  Ішкі істер министрінің ұсынысы бойынша белгеленген тәртіпте Ішкі істер министрі лауазымға тағайындайтын және лауазымнан босататын орынбасарлары бар.

17. Департамент бастығы Департамент қызметінің жалпы басшылығын жүзеге асырады және оған жүктелген міндеттерді орындауға және олардың өз функцияларын жүзеге асыруына дербес жауапкершілікте болады. 
18. Департамент бастығы Департаменттің құрылымы мен штаттық кестесі бойынша ұсыныстарды ІІМ басшылығына ұсынады.

19. Бұл мақсатта Департамент бастығы:

1)  өзінің орынбасарларының міндеттері мен өкілеттіктерін анықтайды;

2) Департамент басқармалары басшыларының міндеттері мен өкілеттіктерін анықтайды;

3) Қазақстан Республикасы Президентінің заңдары мен актілеріне сәйкес өзге өкілеттіктерді жүзеге асырады.

20. Департамент бастығының орынбасарлары:

1) өз өкілеттігі шегінде Департамент қызметін үйлестіреді;

2) Департамент бастығы болмаған кезеңде Департамент қызметінің жалпы басшылығын жүзеге асырады және Департаментке жүктелген міндеттерді орындауға және олардың өз функцияларын жүзеге асыруына дербес жауапкершілікте болады;
3) Департамент бастығы жүктеген өзге де функцияларды жүзеге асырады. 
21. Оның құзыретіне кіретін мәселелер бойынша ІІМ-нің басқа бөліністеріне Департамент атынан жіберілетін құжаттарға Департамент бастығы, ал ол болмаған жағдайда оны алмастыратын адам қол қояды.


